
O PARIZ 

Arri ibillokiak goroldiorik ez, ta erle uxatuak abaraskarik ez 
duten antzera, Aberri urrun, ara ta ona nabillen onek, euskel-tan 
aundirik ezin dut burutu. 

Aal dudan apurra, ordea, maitasunez egiten dizut. Gaur, Ela-

de'tik natorkizu; nere bide-saskitxoan ango puni-sagar urtsu ta 

gaimelurrik ez dakart; nere gaztaroko atsegiña izan zan idaztiño 

bat baño. 

Beraz, opari au, nere biotzaren beroaz igortzi, ta, nere gogoa-
ren atsez lurrinduta, eskeintzen dizut, euskel-antzerkigille zindo 
orri! 

Sopokel ao-ederraren Gerkel-antzerkiak dituzu: orea orantzak 

artzi oi du. Guk, ere, euskel-antzerkiak mardulagotu ta bikaña-

gotu nai ditugu. 

Gerkel-elerti zelai ikusgarrietatik tandara-txerto au birlandatu 
dizut, gure antzerki-mintegi berrira. Erroak azi ta aldaskatu bitza 
gure zugatz gazteanll 

Mexikon 1946 gko Epaillak 13. 









E L E T E R E 





AN TZEZ-LAGUNAK 

I 
^ Kilitaimeste ta Agamenon'en seme-alabak. 

KILITAIMESTE. Agamcnon'en alargun eta Egista'kin eskon-
nastua. 

ELETERE. 
ORESTE. 
KIRISOZEMI. 
AURTZAYA. 
PILADE. 
N E S K A M E . 
MORROI. 

Agamenon'en etxeko morroi zarra. 
antzez-lagun mintzula, Oreste'ren adixkidea. 
bat. 
bi, ta abar. 

ANTZOKIA 

Mikenai'ko errege-yauregiaren aurrekaldia darakus antzokiak. 
Ikuslearen ezkerraldetik Aurtzaya sartzen da, Oreste ta Pilade 
lagun izaki. Ergoyenean daude-ta, ibar zabala, Agora, Apol'aren 

ta Ere'ren yauretxeak iduri-ikusi ditue. 





LENENGO ATALA 

Aurrenengo agertaldia. 

AURTZAYA.—Beiño la Troya'n gudalburu zan Agamenon'en 
seme! Beti ziñez ta miñez ikusi-gale ziñana, orain begiz-begi 
aurkez ikusi dezakezu. Orren erpai opa zenun aspaldiko Ar-
gos, iteuliak yotako Inake neskatxaren basoa: ara or, Oreste, 
yainko otso-eraillearen Likei zeya; are ezkerrerago Ere'ren 
yauretxe aipatua. Eldu geran tokia ikustean, berriz, Mikene 
urretsua ikusten duzula esan dezakezu, ta Pelopidarren yau-
regia, ausiabartzek txurtenean yoa. Bertandik alako batean 
atera ziñudan, aita-eraillearengandik igeska, zure arreba odol-
kideak emana. Neronek yarein eta gaztaro ontaraño iñutu 
zaitut, aita illaren apentzalle. Orain, ba, Oreste ta Pilade 
arrotz maitagarrien orrek, burutu bear dana labur-sur gogo-
ausnartu: eguzkiaren izpi dirdaitsuak dagoneko baitaragizki 
txori goiznabar-zalien txorrotxiotxi zoliok eta gautiro beltz 
zurrak izarrak erantzi ditu. Gizakume batxok etxetik atera 
irten baño len, ba, itundu gaitezen erabakia artzeko: ezpai-
kaude belutzeko garayan, alegiñak egiteko ereti erosoenean 
baño. 

O R E S T E . — E n e morroi oro baño maitagarriago zaitudan ori! 
gureganako zintzo dirauzu, agerbide argiak azalduaz. Ari 



oneko zaldi yatorrak ere, zar egon-arren, kinka itzalenetan 
eztu kemenik galtzen, belarri-zut tink iraun baizik: onela-
xe-edo, zerorrek xuspertzen gaituzu, zerori aurrerengoa izaki. 
Beraz, nere iritziak oro azalduko dizkitzut: zuk, ordea, nere 
itzak buru-belarri adituta, egoki ez deritzazuna zuzendu. 
Nerau, bada, Pizi'ko aztiarenera eldu-ala, aita zanaren erai-
lleak zer bidez apenaz atarratu yakiteko, Iaster entzungo du-
zuna esan zidan Poib'ak, erantzun zurrian: alegia, neronek 
neronez, babeskin eta gudari bage, nere esku iruzurrez erio 
zuzenak burutzeko. Esan au aditu eskero, yoan, eta sar-
tzeko abagunea izatean, yauregi barruan egindako danaren 
berri ikasi, ikusitakoa, gero, zeatz-meatz azaldu dezaiguzun. 
Zartzaro ta aldi luzea dala-ta, ezpaizaitute ezagutuko, ezta 
goganbeartuko ere. orren ille-urdin ikusita. Azalkizuntzat, 
ordea, auxe esan: Pokeu'tar arrotza zerala, ta ain zuzen ere, 
Panoteu gizonak bidalia: ori baitute aiztamakil-lagunik al-
tsuena. Gcro, zin egotziaz, Oreste alabearrez il dalazkoa 
esan, Pizi'ko yolasetan gurdi txirringa-arin batetik iraulita il 
ere egin zala: alegitzat bedi ori. 

Bitartean, gu, agindu arauz, aita zanaren illobia ixuriketaz 
ta burutikako ille-motots ebaki-berriz buruntzatuta gero, ona 
berriz itzuliko gera, ortik nonbait zear, sasitartean, dakizunez, 
eskutaturik dudan burni-orizko sayets-dun kutxa eskuetan 
ekarki, itz xuriz limurturik berri eztia eman dezayegun. Alegia, 
nere soiña engoitik surtan illaundu ta ikazturik datzala. Zerk, 
orrela, saminduko nau? Itzez illik izaki, izatez, ordea, bi-
zirik, aipu ona iritsiko dut. Uste dudanez, irabazirik daka-
rren itzik ezin gaizto izan. Usu, gizakume gurbillak ere itzez 
il dirala badakit, baña gezurretan: gero, ordea, berriz etxera-
tzean, areago goretsiak izan dira. Orregatik, uste ontan tin-
katurik nagokizue: marmar orrek bala-bala egoetan eramanda, 
etsayen aurrez, eguzkiak baño areago oraindik argi egingo 
dudala. 

Ots! ene aberri-lur eta yainko erkideok! bide auetan barna 



zori onik atotsi nazazute! Ik ere, bai, arbasoen etxe orrek! 
Iregana bai-natork, yainkoek bultzaturik, zuzenbidez eringa-
rri. E z nazazute egotzi lurralde ontatik omen gabe, nere oni-
barren yabe ta nere etxe-eraikille baizik. Orain, ba, esanak 
esan, eta zu, agure, sartu ta dagokizunari buruz axolaz ardura 
izan. Zu ta biok, ordea, goazen. Abagunea, giza-lan dana-
ren buru yayoena baita. 

E L E T E R E . — E n e ! ene zorigaiztoko! 

A U R T Z A Y A . . — A t e - b a r r e n a neskameren baten ayotsak entzun-
-iduri zazkit, seme. 

O R E S T E . — E l e t e r e zoritxarreko ez ote? Aren asperenak en-
tzuten ementxe gelditzea nai al duzu? 

A U R T Z A Y A . — I ñ o l a ere ez. Loxi'k aginduak egin baño len 
ezer ez. Ortik asi. Aita zaniren oroiz ixuriketak egin! Orrek 
ekarriko digu gurenda ta gure egikizunak al izatea. (Badioaz 
Aurtzaya ikuslearen ezkerraldetik, Oreste ta Pilade eskubial-
detik. Ayek yoan eta geroxe dator yauregi-barrutik E le tere ) . 

Bigarren agertaldia. 

E L E T E R E . — E n e argi aratz, eta egurats, lurraren zori-laguna! 
Amaika erosta-eresi entzun, eta nere bular odolduaren buruz-
kiko amaika ukaldien berri izan duk, gau illuna aituxe. Aita 
zori-gaiztokoa zenbat deitoratzen dudan etxe zorigaizto on-
tako gau-oe gorrotagarriak badaki! Atzerri-aldean, ba, etzun 
bere arrotz-sur atotsi Are gorrixkak, nere ama ta Aigist 
oe-lagunak, berriz, burua aizkora eriogarriz erdibitu zioten, 
egurgiñak artea antzo. T a ori dala-ta, negar-zotiñik iñor-
txok eztu egin, neronek baizik, zu, aita! ain zitalki ta ain 
erruki gabe illa izanik. Ots! nere zinkurin eta eyagora zo-
tiñok eztitut atertuko, izarren argizpi dardartiak eta eguzki 
ori ikusten ditudaño, arako urretxindor ume-eraille ura an-
tzo, aitaren yauregi aurrean guziei aldarrikatu nai diet nere 
samiñaren berri. 



Ene, Aide ta Persepone'ren yauregiok! Lurpeko Erme ta 
Arao agurgarria! Erini guren yainkoen alabok! bidegabe nor-
tzu il eta nortzu diran oe-lapur ikusten dituzuten ezkero, atoz-
te! sorotzi! gure aita zanaren erioa apendu ta neri nere anaya 
igorri! Bakarrik ezin bai-dut luzaroagoan eraman itunaren 
zama astun au. 

(Eletere negarrez dariola, sartu da abeslari-taldea: Mi-
kenai'ko amabost emakume, alegia). 

Irugarren agectaldia. 

A B E S L A R I - T A L D E A . — E n e Eletere, ama zoritxarrekoenaren 
alaba ori! Zergatik diardun atergabe eyagoraz urtu bearrean, 
aspaldi, ama zantarraren azpikeriz deunge atzitua izan zan 
Agamenon, esku gaiztoari saldua, deitoratzen? Ori egin zuna 
il bedi! ori esatea zillegi ba'zait, beintzat. 

E L E T E R E . — A r i oneko aitorralaba ok! nere lorrak arintzera 
zatozte! Badakit, badazagut, zure esanen berri badut: baña, 
eztut bertan bera utzi nai, nire aita gizagaixo zana deitora-
tzea. Ots! erabateko maitasunari erantzuten dion onginai 
orrek, utzi nazan burutik eginda ibiltzen, ai! ai! otoi! 

A B E S L A R I - B U R U . — B a ñ a , egundo eztuzu berriro yasoko Aide-
-aintzira kolko-zabaletik, ez zure adiaz; ezta arrenez ere: 
atsekabeak, ordea, saminduaz igatzen zaitu, gaitzarekiko gaiz-
kabiderik ez dan neurriz baño areago. Zergatik zaude gai-
tzen maitemiñez? 

ELETERE.—Deungea , noski, errukigarriro il diran gurasoak an-
tzi oi dituna! Nerau, berriz, txori oñazetuak-Tzeu'ren gez-
naria-saminki beti negarrez dion Itis, Itis orrek lilluratzen 
nau. Ene Niobe agitz zoritxarreko ori! yaungoikotzat aunat! 
arrizko illobian atergabe malko-yario bai-zatza! 

ABESLARI-BURU.—Lorra ld i orrek gizatartean zerau bakarrik 
etzaitu yo, etxeko beste iñori baño samingarriago ba'zaizu ere: 
oriek, ere, ordea, belaunetxe bateko ta odolkide dituzu. Arean, 



Kirisozemi ta Ipianase bizirik diraute. Baita, izkuturik, adi-
ñean zoriontsu garatuaz doan Oreste ere: aitorseme ori, noiz-
-edo-noiz Mikenai'ko lur ospetsuak atotsiko du, Tzeu'ren oin 
gogo-onekoak bidaroz aberriruntz ekarki. 

E L E T E R E . — O r r e n iguri nagokizu aspertu gabe, zori-gaiztoko 
au; semerik gabe, senar gabe ara ta ona nabil, negar-malkoz 
blei-blei, gaitzen bide amaigabeari lotuki. Berak, berriz, berak 
yasandakoak eta dazagutzinak oro azturik ditu: oraiñ-arteko 
berri guztiak, ba, ustel biurtu zazkit. Beti nayaz omen duzu 
ta nai izan-arren, eztu aintzat aurkeztea. 

A B E S L A R I - B U R U . — E z a z u kemen, neskatxa! Biotz on! Tzeu an-
dia ortzian da oraindik, danaren ikusle ta yaun! Aren ome-
nez zure aserre gorria yabaldu: gorroto dituzunen buruz etzaite 
neurrigabe samindu, ezta aztu ere, ordea. Yainko gozagarri 
duzu aldia. Kirise idi-larretako izpazterrean dabillen Aga-
menon'en semea ezpaita orren aztukor, ezta Akeron baitan 
yaurtzen dun yaungoikoa ere. 

E L E T E R E , — N i , ordea, zapuztu nau dagoneko bizitzaldi luzeak 
etsirik, eta are besterik ezin dut: guraso gabe urtuz noa, ba-
bestu niñuken gizon lagunik gabe, aitaren etsarietako zeregi-
ñak beteaz, urrutiko neskame arrotz ezein bat antzera, soñeko 
zarpil oyez, zutik mai utsetan yaten. 

A B E S L A R I - B U R U . — O r r u ukigarriak, noski, bidez itzultzean! 
oyu ukigarriak, ziñez, aita-oe baitan, burnizko aizkora-zorba-
tzak aurkez ukaldia yotean! Iruzurrak asmatu zizun eta mai-
tagarrak il, gelgarriro zantzu gelgarria erne-eraziz, naiz yaun-
goiko naiz gizaseme izan onelakoak daragizkina. 

E L E T E R E . — O i ! neretzat oro baño egun gorrotogarriago ori! 
Gau ura! Oturuntza esan-eziñeko oñaze lazgarriak! Alenok 
beren esku bikoitzez nere aita i] zuten ta nere bizi saldua 
zoatsiz ondatu naute. Zigor-oñazez atarratuko al ditu Olin-
piar yainko andiak eta egiñok egin dituenok ez bezate iñoiz 
zorion-zirrintarik txastatu. 

A B E S L A R I - B U R U , — B e g i r a ! ez areago mintzo. Ortik zear, gura-



-ta, zurebiziko zoritxarretan orren iraiñez erortzen zerala da-
goneko ez al duzu gogo-ematen? Gaitzik aski zure izango 
dituzu, gogo-oñazetuan atergabe burrukak sortuz: altsuei go-
gor egitea eziña duzu. 

ELETERE.—Itzalak beartu naute, itzalak! Badakit, aserreak ez 
nau antzi; baña, orren itzalak diran ezkero, bizi naizeño ez 
naiz aspertuko birao-urtika. Aitonalaba maiteok! nori otuko 
zayo, buru-oneko izaki beintzat, itz onik entzun dezakedanik? 
Utzi nazazute, atsegin-ekarleok, utzi nazazute: oiek askatu-
-eziñak bide dira. Nire lanetan egundaño eztut xusperraldirik 
izango, ezta nire eyagoretan ere. 

ABESLARI-BURU.—Nik, ba, gogo onez, ama zindoa iduri gai-
tzik gaitzei ez ekartzeko diotzut. 

ELETERE.—Nire gaitzak neurririk ba ote? Esan, ba: nola di-
teke eder, ildakoei buruz axola gabe izatea? nolako gizonetan 
erne da ori? Ez al naiz oyen aiputan izango, ta iñoiz zorio-
naren urbil ba'nengo, ez al naiz baketsu kokatuko, eiagora 
zorrotzen egoak loturik aita ospegabe itsusi ez dezadan. Bera, 
ba, illik, autsa ta utsa izanik zoritxarreko ba'datza, besteok, 
berriz, erioaren ordaiña erioz ordaintzen ez ba'dute, ilkor gu-
zion itzal eta eraspenarenak egin dute. 

ABESLARI-BURU.—Nerau ziñez, neska, zure ta nire buruare-
kiko axolaz etorria naiz. Ederrik esaten ez badizut, ordea, 
zerau zaite garaille; guziok, batera, garraizkiokezu. 

ELETERE.—Lotsa gorritan alke naiz, emakumeok, negar guziok 
gaitz daramatzidala iduri ba'zaizue. Baña, alabearrak ortara-
tzen nau-ta, asketsi. Nola, ordea, ari oneko aitor-alabak, ai-
tarekiko zoritxarrok ikusirik, ez al luke orrela yardungo, gau 
ta egun atergabe, ikoldu orde, gero ta areago azten baitakus-
kit? Aurrenik, ume egin niñun amarekikoak, berau baitut, agi 
danez, nire etsairik gaiztoena: gero, yauregi bertan nire aita-
ren erailleekin bizi naiz, beren agindupeko, ta beren eskue-
tatik dagokit zerbait artu edo bage izatea. Azkenik, zelako 
egunak igarotzen ditudala uste al duzu, aitaren yauralkian 



Aigist exeririk ikustean, ta aren soñekoak berak orrek dara-
matzila yakitean, ta il zun bertantxe supizgu-ondoko ixurike-
tak egiten ikustean, ta gaitz guzion gonburuz, eraillea bera 
aitaren oean zoritxarreko amakin ikustean, ama izena ba'da-
gokio orrekin etzaten danari? Onela, zoritxarreko ori zantar 
orrekin bizi da, Erini'ren iñongo beldurrik gabe: berak egin-
dakoak dirala-ta, parrez dabil, ostera, nire aita marroz il zun 
egun ura eltzean, dantzak yarri ta yainko yareigilleei ardiak 
eskeintzen dizkie, illeroko opariak iduri. Nik, ordea, gaixo 
onek, ori dan ori ikusirik, etxe barnean, negar egiten dut, ur-
tubearrez, eta aitaren izeneko zauta zoritxarrekoak dirala-ta, 
nire baitan amorratzen naiz, nire biotzak atseden artu arte, 
negar egiterik ere ez baitut. 

Itzetan zindo dan emakume orrek, berriz, egundokoen 
iraiñak yauki oi dizkit, esanaz: "Yainko-karats gorotogarria! 
aita, zuri bakarrik il al zaizu? gizarteko beste iñork ez ote 
dordorik? Gorrotogarriro ilko al aiz! ta beko yainkoek negar 
oyek iñoiz itzurtzerik ez al dizkitzue emango!" Onelako aka-
rrez Iarderiatzen nau, Oreste ba-datorrela norbaiti entzuten 
dionean kenduta; orrelakoetan, ba, ero-antzera oyu dagi ne-
xeganaturik: "zerau ez al zaitut guzion erru? au ez al da zuk 
egiña. nire eskuetatik Oreste zoatsiz eskierrik yarri zenunean? 
Yakin, ba, irabazi duzun zigorra yasango duzu". Onelakoak 
zaunka esaten ditu, ta ondoan aize-ematen ari zayo alboratu-
rik senargai ospetsua, erabateko koldarra, ta oker utsa, ema-
kumezkoekin burrukan egiten dun ori. 

Nerau, berriz, gaitzotan urturik nago, beti Oreste'ren zai, 
guziok atertu ditzan. Bera, ordea, beti zerbait egiteko gertu-
gertu dagolarik, nitun ta ez nitun itxaropenak oro lur yo erazi 
dizkit: onelakoetan senaz zurt egoterik ta zintzo izaterik ezi-
ñak dira: okerrotan noraezean okerrak asmatu bear. 

A B E S L A R I - B U R U . — Ots! esaidazu: ori esaten diguzunean, 
urren ote da Aigist, ala, etxetik atera? 



E L E T E R E . — B a i k i , atera da: urren ba'litz, ez uste, nerau atari-
ra etorri al izango nukenik: orain, ordea, basaldean dabil. 

A B E S L A R I - B U R U . — A r e a g o azarturik zure esanetara yo al de-

zaket, oriek onela izaki? 

E L E T E R E . — O r a i n ez dagon ezkero, atsegin zaizuna galde. 

ABESLARI-BURU.—Itanduko dizut, ba: anayatzaz zer diozu? 
etortzeko ote da? ala, enuxu banuxu ote? orixe yakin nai dut. 

E L E T E R E . — A l a dio: esanaz, ordea, esanik eztu egiten. 

ABESLARI-BURU.—Ast i ro ibili dabil egitekoren bat egiten ari 

dan gizona. 

E L E T E R E . — O r r e n ezmezean egon gabe, neronek bera yarein 
nun. 

ABESLARI-BURU.—Zai ldu : yayotzez aitorseme duzu, maiteei 
lagun egiteko. 

E L E T E R E . — E t s i t a nago: ezperen, areago ezin bizi izango nin-
tzake. • - • 

ABESLARI-BURU.—Ora ingo tz tutik ez esan. Kirisozemi zure 
aizpa odolkide ta aita-ama berberaren alaba etxetik datorrela 
bai-dakust, beitikoei eskeñi oi zazkien il-adiguriak eskuetan 
ekarki. 

Laugarren agertaldia. 

K I R I S O Z E M I . — O r r a ate-aurrera yoanda, zer diozu, garraxika, 
aizpa? Aldi luzean ez al duzu ikasi nai, utsak gogo utsalez 
ez aipatzen? Aurkez ditugunak dirala-ta, neronek ere min ar-
tzen dudala ba-dakit: ta indarrik ba'nu, gogo dudana azal-
duko nieke. Orain, ordea, luya izaki, itxaso barna oyalak 
bilduta yoatea obe dugu: ez, baña, zerbait egin-iduri agertu, 
ta ezer ez yo. Onela zu ere yardutea opa dut: alare, zuzen 
eta bidezago dut zure iritzia, nire esana baño; nere buruaren 
yabe bizi bear ba'dut, berriz, aldunen aginduak bete bear. 



ELETERE.—I tza l a , benetan, sortu, ziñun aitaren alaba izanik, 
beratzaz aztu, ta erdi ziñunaren ardura izatea. Orrek iraka-
tsiak dituzu oar guziok eta zere buruz ezer ez diozu. Geroz-
tik, aukera ezazu: ergelki etsi, ala, nionez, indarrik ba'zenu, 
diezun gorrotoa erakutsiko omen zenieke: nerau, berriz, aita-
rekikoak oro apendu nairik ari naizela, ez zatoz lankide ta yar-
dunetik sayesten nauzu. Ez ote ori gaitzoi beldurra eratxi-
kitzea? Esan, b a . . . edota ezperen neugandik ikasi: intziriñok 
etenik, zer irabaziko nuke? Ez al naiz bizi? gaizki, ubarraz-
kian, ziñez, ba-dakit; aski dut, ordea. Oriek, berriz, atsekabe-
tzen ditut, illari omena ekartzeko ainbatean, an onik ba'du, 
beintzat. Zuk ofdea, gorrotoz gorrotatzen dituzula-ta, itzez 
bai; egiñez, baña, aitaren erailleekin zaude. Ni, beintzat, egun-
do iñolako ezertan ez naiz oyen esanetara etorriko, naiz ta 
orain antustez illarraintzen zeran esku-erakutsiok neretzakotu 
al izan. Beude zuretzat mai aberats yoritsua ta urre-bitsetan 
bizitzea; nik, ostera, nere burua zimikoz ez larritzea dut az-
kurri bakarra: eztut maite zure zoria iristea: ezta zerauk ere, 
(bururik ba'zenu) gurbilla ba'ziña. Orain, ordea, aitarik zin-
doenaren alaba-izena eraman ordez, amarena ezazu: onela, do-
llortzat izango zaitue geyentsuenak, aita illa ta zure senideak 
saltzen baitituzu. 

ABESLARI-BURU.—Aser rez ezer ez, yainkoarren! (ala yain-
koa!). Bion esanak badute onturre, zu onen esanetara, zu, 
berebat, beste orrenetara etortzen ba'zerate. 

KIRISOZEMI.—Nerau , ziñez, emakumeok,- orren ipuyetara oitu-
rik nago: eta iñola ere ez nun oroituko, orren buruaren gain 
etorri ta auri luzeok etengo ditun gaitz itzalaren berri ez ba 
nun entzun izan. 

E L E T E R E . — A t o z e a ! esan gaitz ori: nere oraingoak baño zerbait 
itzalago ba'diozu, eztitzut erantzungo areago. 

KIRISOZEMI.—Begi ra ! neronek dakidana yalkiko dizut. Asgo-
rapenok ez ba'dituzu bukatzen, eguzki-argirik ikusi ez dezake-
zun bertaraxe zeu bidaltzeko gerturik daude, aterpe estalian 



bizirik, lurralde ontatik alde, zure gaitzok deitoratu ditzakezun. 
Beraz, ausnartu, ta aurrerantzean ez izan neri gaitzi, zerau lor-
pean izatean. Orain, ordea, ederki, oldoztu. 

ELETERE.—Neri buruz ori egiteko asmo artu al dute? 
KIRISOZEMI.—Baiki: Aigist etxera orduko egin ere. 
ELETERE.—Besterik ez ba'du, betor arin-bai-arin. 
KIRISOZEMI.—Zer arao yaurti duzu, zorigaiztoko orrek. 
ELETERE.—Betor ua, ori egiteko asmotan ba'da. 
KIRISOZEMI.—Zergatik larriagotu? zertan duzu burua? 
ELETERE.—Zuengandik alik urrunen iges dagidan bidetan. 
KIRISOZEML—Ta oraingo biziaren gogorik ez al duzu? 
ELETERE.—Ederrik da, ziñez, nere bizia, iitor arritzeko alakoa! 
KIRISOZEML—Ala liteke. onik oldozten ba'zeneki. 
ELETERE.—Adiskideei buruz gaizto izaten ez erakutsi. 
KIRISOZEMI.—Ori eztitzut erakusten, ala dutenei txil egiten 

baño. 
ELETERE.—Koipekeriok zuri, bai, nere ariurreari, ordea, ez da-

gozkio. 

KIRISOZEMI.—Eder duzu, bederen, zñrtze gabean ez erortzea. 
ELETERE.—Aita apentzeko bearrik ba'da, eroriko naiz. 
KIRISOZEMI.—Aitak, ordea, guziok barkatu bide ditu, yakiña. 
ELETERE.—Itzok koldarrak bakarrik goretsiko dituzte. 
KIRISOZEMI.—Zuk, ordea, siñetsirik ez al duzu nere esaneta-

ra etorri nai? 

ELETERE.—Iñola ere ez. Burua orren uts izaterik ez nuke nai. 
KIRISOZEMI.—Banoa, ba, bidalitako bide barrena. 
ELETERE.—Noruntz zoaz? Esku-erakutsiok nori daramatzizu? 
KIRISOZEMI.—Amak igorri nau aitaren illobi gain ixuriketak 

egitera. 

ELETERE.—Zer diozu? gizakume etsayenari? 
KIRISOZEML—Berak il zunari: or, ba, nai zenuna esanik. 
ELETERE.—Adiskideetako nork limurtu du? nork du ori atse-

gingarri? 
KIRISOZEMI.—Ametsen baten beldurrez, nik uste. 



ELETERE. '—Arbasoen yainko ok! Zatozte lagun orain! 

KIRISOZEMI.—Axanpa ori dala-ta, kemen apurrik baote duzu? 

ELETERE.—Ikus i a yalkiko ba'lidazu, esango nizuke erabat. 

KIRISOZEMI.—Esa teko gutxitxo besterik ez dakit, ordea. 

E L E T E R E . — O r i x e bederen esan: itz motzak sarritan gizaku-
meak eratxi ta zuzendu izan oi ditute. 

K I R I S O Z E M I . — E s a n a da, bigarrenez ikusi ta arkitu dula zure 
ta nere aita argitara etorki: gero, lenago berak eta orain 
Aigist'ek daraman yauraga artu ta supizguan yosi omen zun: 
bertatik gora adaxka loretsua erne ta Mikenai'ko lurralde osoa 
layotzean yarri zun. Au dan au, Eguzkiari ametsa azaltzen 
zionean berak, aurrean zegon urliari yalkitzen entzun nion: 
izu-ikara orrek eraginda igorri nauela berak besterik ez dakit, 
arean. Orain, ordea, erriko yainkoak-arren eskari au dagi-
tzut: nire esanetara etorri eta ez zaite burugabekerian erori. 
Astantzen ba'nauzu, gero lorraldian nere billa zabiltzake be-
rriro. 

E L E T E R E . — M a i t e , eskuetan dituzunetatik ezer illobian ez ya-
rri: gorroto dun emakumeagandiko illen esku-erakutsiak eta 
ixuriketak eskeintzea ez bai'duzu zuzen eta bide. Atsetara 
aizatu, edota sakonki zulatutako auspean eskutatu itzazu, orie-
tako ezef aitaren il-oera iñoiz eldu ez dedin. Bera iltzean, 
berriz, beretzat beitez an-bean altxor oyek eskierrik. Sortu-
riko emakume lotsagabekoena ez ba litz, ez lituke iñoiz ixuri-
keta gorrotogarriok eskeñiko lenago il zun beraren opaz. Erne 
begira: deduok adiskidetsuki yasoko ditula illobian illotzak al 
deritzazu, lenago berberak laidoz illa izanik, ta arerio bati be-
zala besapeak sarrast itaitu ta odol-orbanak buruan lauskitu 
ondoren? Daramazun ori illaren erina al deritzazu? iñola ere ez. 
Oriek, baña, alde utzi itzazu: zuk, ordea, mototsaren ille kix-
kurrak burutik moztu ta nerau zorigaiztodun onenak ere bai: 
txatxarrak, benetan, baña daukadana ematen diot: nere adats-
txerlo apaindu gabea ta pitxiz landu gabeko nere itoltza. 



Lurpetik etsayen buruzki gogo-oneko aldezle etorri dedi-
lla eskatu, auzpezturik, ta Oreste mutillak, bizirik, esku al-
tsuagoz beraren arerioen gañera oldar batez etorri ta oinpe-
ratu ditzala, aurrerantzean, illa oraingo esku-erakutsi baño 
aberatsagoz buruntzatu dezagun: amets betillunok orri bial-
tzeko ardura ari bide dagokio, nik uste. 

Zu, berebat, aizpa, lagun zatozkit gizakume maitenaren 
alde, Aide'n datzan zure ta bion aitaren alde. 

ABESLARI-BURU.—Errukiarren mintzatzen da neskatxa: zuk, 
ba, adixkide, buru-oneko ba'zera, egingoa egikezu. 

KIRISOZEML—-Egingo dut, ba: bide ta zuzena danean ez da 
eder elkarrekin liskarrez ibiltzea, egiteko leyatzea baño. 

Maiteok! Egin nai ditudanen tautik ez esan, ala yainkoa. 
Larrutik ordaindu bear izango bai-nuke, orien berri amak ba' 
leki, gordintsuki yardun naizelako. (Badoa Kirisozemi). 

Boskarren agertaidia. 

A B E S L A R I - T A L D E A . — A z t i ergela ta buru-senik gabea egokitu 
ez ba naiz, badator Zuzen igarlea, eskuetan eskubide zuzenak 
ekarki. Luzaro baño len, neska, dugu tarteko. Biotza zabal-
tzen dit arestian entzundako amets ezti-usaidunak. Egundo ez 
bai da aztuko sortu ziñun Elendarren erregea, ezta irain lotsa-
garriz il zun zorbatz-biko aizkoraren burni zarra 'ere. 

Atustan itzaltsu eskutaturiko Erine burni-oiñezkoa etorri 
dator oin ugari ta beredin eskudun. 

Zillegi ez zutenak sasi-eskondurik elkarte eriogarrien be-
soetara etorri bai dira: guziok aurkez izaki, zantzu arrigarri 
ori ez da iñola ere urreratzen egille ta lankideak -yaukitzeko. 
Gizakumeei ez dagokie amets itzalak edo yainko-esanak az-
tiketan igartzea, gaueko ageri-iratxo orrek onik ez ba du ekar-
tzen. Beiñolako Pelope'ren zaldi-ariñeketa lor-ugariduna! 
Itxesa indar ekarri zenion lur ari! Irain gorriz urrezko gur-
ditik erabat erauzi ta alde iraulita, itxasoratuz Mirtil'ek erio-lo 
egin zun ezkero, ez du utzi etxe au dordo neketsuak. 



BIGARREN ATALA 
Lenengo agectaldia. 

K I L I T A I M E S T E . — B e r r i z ere ortik zear zabiltz yarei ara ta 
onaka, dirudinez: ez bai dago Aigist: ark beti lotzen baitzaitu, 
atarian izaki, etxekoak lotsarazi ez ditzazun; orain, ordea, bera 
ez dago-ta, nire yaramonik ez duzu. Guziei askotan esan die-
zu, nonbait, nik zakar eta bide dan baño areago agintzen du-
dala, zerau ta zuretarrak iraiñez yosirik: iñori, baña, ez diot 
iraiñik esaten; zerau, bai, ezaintzen zaitut. iñon diranak esa-
ten entzuten baitzaitut usu. Aita, beste akiakularik ez bai duzu, 
iñoiz neronek il nula: bai, neronek. Ederki dakit, eta uka-
tzerik ez dut bide. Goikoaren aserreak berebat garbitu zun, 
ez nik bakarrik, eta buru-oneko egokitu ba'ziñan, berari lagun 
egitea zegokizun. Taigabe deitoratzen duzun zure aita dalako 
orrek, Elendarretan berak bakarrik yasan baitzun zure aizpa 
yainkoei oparitzat eskeintzea; sortu zunean, neronek erdital-
dian bezelako miñik izan ez baitzun. jOts! esaidazu: noren 
edo nortzuen ederrez opari ori eskeñi zun? Argei'tarren ede-
rrez bide diozu. Ez zuten, ordea, esku ta biderik nere alaba 
iltzeko. Menele anayarenaren ordez nerea illik, ez ote zidan 
larrutik ordaindu bear? Bi seme ez al zitun ark? Are bidezko 
zan ayek iltzea, aita ta ama berberarenak izaki: onen ederra-
gatik baitzan itxasbide ura. 'Edota, arenak baño nire semeak 
iresteko gutar yoranezagoa al zun Aide'k? Edo, nire semeen-
dako maitasuna aita galgarriak erabat itzali ta Meneleu'renei 
yarri al zien? Ez al da au burubako aita zitalaren burubidea? 
Diodanez deritzat, neri beintzat, naiz ta zu beste iritziko izan: 
eta ori illik ere esango nuke, mintzorik ba'nu. Nerau, ziñez, 
egindakoak dirala-ta, ez naiz garbaiturik. Zuk ordea, zantarki 
asmatzen dudala ba'deritzazu, asmo zindoa tinkorik eustean, 
urkoak maxiatu. 

E L E T E R E . — E z duzu orain esango ni asi nintzala zerau atseka-
bez itotzen, ta arrezkero zugandik entzun ditudala entzuteko 
©k. Uzten ba'didazu, ordea, aita zanarena ta aizparena zu-
zenki yalkiko dizut. 



K I L I T A I M E S T E . — O r r a , uzten dizut: izketan beti orrela asiko 

ba'ziña, ez litzake gogaikarri entzutea. 

E L E T E R E . — E s a t e r a noa, ba: aita il duzula diozu zabal-zabal. 
Itz ori baño lotsagarriagorik ba al diteke, naiz eskubidez naiz 
eskubide gabe eginda ere? Areago diotzut, ordea: eskubide 
gabe il zenun, alegia, orain bizi-Iagun duzun gizon dollor 
orren esanak limurtu baitziñun. Galde egin Artemi eiztariari 
noren eringarritzat Aulide'n aize-boladak eusten zitun. Nero-
nek esango dizut, ordea, ark ez bai du zillegi yakineraztea. 

Entzun nunez, alako batean nere aitak, yainkoaren oyan 
barrena yolasean ibilki, orein izpiltsu adarduna oiñez eraiki, 
ta itz egin omen zun arroxko illarraindurik, ura il zula-ta. 
Arrezkero, Agai'tarrak geldierazi zitun Leto'ren neskatxak go-
xrotoz, aita zanak piztiaren ordeko bere alaba il arte. Onela 
izan zan eskenia ura: gudosteak ez baitzun noraezean beste 
biderik, ez etxerako, ez Ilion-erako. Orregatik, kataskan ol-
dartu ta nekez ukaturik, azken-beltzean alaba eskeñi zun, ez, 
ordea, Meneleu'ren ederragatik. Ark ura maldatu nairik egin 
ba'zun ere, zuri nagokala diot, orregatik zure eskuz il bearra 
ote zun? Zeren lege-bidez? Begira ez ote zabiltzan oker giza-
kumeei onelako lege-bidea ezartzean, ez zazun ausiabartza ta 
damua eskuetaratu. Baten ordaiñez bestea il bear ba'dugu, 
zerorrek aurrenik il bearra zenuke, zuzenbide ori yarri ezkero. 
Gomazu, ez yarri apuko ustelik. 

Opa ba'duzu, esan: zer dala-ta orain ere lotsagarrienok 
egiten diarduzu, nere aita lenago garbitu zenun erailleakin ba-
tera lo egin ta ume-egiñaz, eskontza yatorrez aurretik sorturi-
ko seme-alaba yatorrak yaurtirik dituzula? Guziok goragarri 
al dituzu? Edota ori ere alabaren zigortzat dala diozu, non-
bait? Zantarki, benetan, ori ba'diozu. E z bai da eder etsaye-
kin eskontzea, alaba dala-ta. 

Baña, ara! aolkuok zuri esatea ere ez dut bide: minga-
ñari eragiten bai-diozu. ama iraintzen dudala-ta. Etxeko an-
dre zaitut ama baño areago, ene gardiz. Bizibide neketsu ontan 



bizi bai-naiz, berein gaitzetan murgildurik, zuri ta zure lagu-
nari esker. Beste Oreste gaixoa, berriz, zuen eskuetatik doi-
doi iges egin ondoren, or dabil bizirik atzerriak barna bear 
gorrian. Makiñatxo bat bider yauki didazu zure apentzalle 
iñutu dudala-ta. Al izan ba'nu, egingo nun, bai, orixe; yaki-
ñean egon. Orregatik besterik ez ba da, guzion aurrean, argi 
zabalean, aldarrika esan dezaikedazu, bear bada, gaizto, aozi-
kin, lotsagabekeriz kunkuin. Guzion gabe egokituko ba'nintz 
ere, ez nintzake agian alkez gorrituko zure aldean. 

ABESLARI-BURUA.—Aserrearren arnaska dakust: baña, izpi-
dean ba'da, axanpa ori ez dut aintzakotzat. 

KILITAIMESTE.—Nondik nora aintzat artuko dut ori, iñon di-
ranak esaka ama ezaintzen bai-du, ditun urteak izaki? Orre-
lako lotsagabeak iñolako egikizunetara yo dezakela ez al deri-
tzazu? 

ELETERE.—Guzion lotsa naizela ongi yakin, naiz ta zuk ez uste 
izan. Ez dagokidanetan iztar-mugaz diardudala badazagut. 
Baña, zurekiko etsaigoak ta zure egiñak beartzen naute orre-
lakoak azken-beltzean burutzen. Yardun alkegarriak alkeki-
zuna erakusten, noski. 

KILITAIMESTE.—Urtume lotsagabe ori! Neronek, nere esan-
egiñak geyegiz itz eragiten dizute, alegia. 

ELETERE.—Ala diozu zeuk, nik ez, ordea. Egiñok zuk burutzen 
dituzu eta egiñak itza arkitzen dute. 

KILITAIMESTE.—Ala Artemi andragoya! Ez du itzuriko non-
bait zigorra zure ausardi onek, Aigist etorri-ala. 

ELETERE.—Ikusten ote duzu? Aserre gorriz burutik zabiltz eta 
esan bear zenitunak esaten utzi ondoren, ez zera gai entzuteko. 

K I L I T A I M E S T E . —Ez al didazu utziko zantzu-oneko idi-larru-
oparia eskeintzen, zeuri iñon diranak esaten utzita gero? 

ELETERE.—Bertan uzten zaitut, agindu, opa eskeñi: nere ao 
gordiñari errurik ez egotzi. Are besterik ez dioket. 

KILITAIMESTE.— (Neskame bati) Gora yaso itzazu igali-uga-
ridun eskeintzak, aurkez zaitudala, orain atxiki nauten izu-



ikarak aizatzeko Yaun oni eskariak egiten dizkiodan artean. 
Entzungo al duzu, Poib zaindaria, nere mintzo ixilla: lagun 
artean itz ez bai dagit, eta dana argi zabalean azaltzerik ez 
da egoki, au nere alboan izaki, iñartsiz oyuka erri osoan barna 
berri ustelak erein ez ditzan itzontzi onek. Onelaxe, baña, en-
tzuidazu: nik, berebat, onelaxe itz egingo dizut. Bitariko ame-
tsetan bart ikusi ditudan iratxoak, zantzu-onezkoak ba'dira, 
burutu itzazu Likei Yauna: galgarriak ba'lira, ordea, etsayen 
lepora itzazu. T a norbaitzu iruzur biurriz oraingo aberastasu-
netik nerau erabat yaurtitzeko asmotan ba'dira, ez onartu: beti, 
ordea, onela axanparik gabe bizitan bizitzea idazu, Atrei'dar 

- yauregi ta yauragaren ardura izaki, orain ditudan bizi-lagune-
- kin bizi nadin zorioneko, gaiztogo ta gorroto-miñik ez dizkida-

ten alaba-semeakin batera. Auxe entzuidazu adeibera Likei'tar 
Apolon! eta guzioi iguzu eskatu-ala. Andarakoak ulertzea, naiz 
ta nik ixildu, aintzat ezazu, yainko baitzera. Tzeu'ren semeak 
egoki du dana ikustea, nonbait. 

Bigarrcn agertaldia. 

AURTZAYA.—Erbes teko emakumeok: nola yakin al izango nuke 
argi ta garbi etxeok Aigist yaunarenak diranez? 

A B E S L A R I - B U R U A . — A l a dira, arrotz; ayeruz ederki atera 
duzu. 

A U R T Z A Y A . — T a aren emaztea au dala ayeru utsez esatean 
igarri al diot? Andragoyaren antza bai-du. 

A B E S L A R I - B U R U A . — A i n zuzen ere, beraxe: aurrean dago-
kizun ori. 

AURTZAYA.—Agur , andragoi; zeuri ta Aigist'ari orobat berri 
eztiak ekarki natorkitzu gizon adiskide batengandik. 

KILITAIMESTE.—Onar tzen dizut esana: aurrenik, ordea, auxe 
yakin nai nizuke: nork bidalia zaitut? 

AURTZAYA.—Pokeu ' ta r Panoteu'k, ta egiteko andia burutzeko 
bidali ere. 



KILITAIMESTE.—Zer, arrotz? esan. Gizon adis'cidearengandik 
izaki, berri atsegiñak esango dituzula, ongi dakit. 

AURTZAYA.—Oreste il da: or esanik labur-sur. 
ELETERE.—Ene zoritxarreko! Egun illik naiz! 
KILITAIMESTE.—Zer diozu? Zer diozu, arrotz? Orri ez aditu. 
AURTZAYA.—Oreste il da, berriz ta berriz diotzut. 
ELETERE.—Zoritxarreko au ondaturik nago: dagoneko nereak 

egin du. 

KILITAIMESTE.—Zuk zurekikoak egin: neri, ordea, zuk, arrotz 
orrek, egia.esan: nola il zan? 

AURTZAYA. — Ortarakoxe igorria bai-nauzu, dana yalkiko 
dizut. Ura etorria zenun, Elade'ko aintza aipagarri dan Del-
pi'ko yolasen :ederrez leyatsu. Lenengo norgeyagoka zan atxin-
txiketa oyuztatzen zun gizonaren dei ozena entzun baikoz, ba-
doa arrandiz dirdaitsu, an zeuden guzien begibetegarri. Ta le-
yaketan utzi zun muga berdintzean-, garaille atera zan sari os-
patsuena izaki. 

Labur asko esateko: orrelako gizonaren egiteko ta kemenik 
egundo ez dazagut. Auxe ere yakin: epaikariak aldarrika ots 
egin bakoitzean, garai-sari guziak yaso zitun zorioneko, izenez 
Argei'tar zeritzan Oreste lekayoka aipaturik, Elade'ko gudoste 
ospatsua bildu zun Agamenon'en semea, alegia. Onela zioan 
guzia. Yainkoren bat, ordea, norbait yotzeko danean, iñola ere 
ezingo luke alakoak itzuri ukaldia, naiz ta altsua izan. Biara-
munean, ba, eguzkia yeiki zalarik, zaldi oin-ariñen laisterketara 
badoa ura, gurdi-zai askoren artean. Bata Akaitarra zan, bes-
tea Espartarra, bi Libitar uztarridun gurdietan yayoenak zira-
nak: oyen artean boskarren zan ura, Tesali'ko beorrak zitula. 
Seigarren, Aitoli'arrak, moxal oriak zitun. Zazpigarrena Mag-
ne gizona. Zortzigarrena, Ainiar etorkikoa, zaldi-zuriduna. 
Bederatzigarrena, yainkoek eraikitako Atenai'koa. Bestea Bo-
ioti'arra, amargarren gurdia beterik. 

Zutik erne ziran, epaikari aukeratuak zotz-eginda gurdiei 
zegokien tokian: borontzezko turutaren otsera zapart egin zu-


